   
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈՒՆԻՍԻ 3-Ի N 668-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Կադաստրի կոմիտե
	23.09.2021թ.

	
	N ՍԹ/8580

	 «ՀՀ կառավարության 2010 թվականի հունիսի 3-ի N 668-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունները և դիտողությունները.
   «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին»   (ուժի մեջ է մտել 2021 թվականի հունվարի 1-ից, ՀՕ-225-Ն) ՀՀ օրենքի 6-րդ հոդվածի 2-րդ մասի պահանջների համաձայն՝ պետության և համայնքային սեփականություն հանդիսացող հողամասերի վարձակալության իրավունքով տրամադրելու դեպքերում մեկնարկային նվազագույն գների հաշվարկման համար հիմք են հանդիսանում սույն օրենքի 3-րդ հոդվածով սահմանված կադաստրային գնահատման կարգով հաշվարկված կադաստրային արժեքները։ 
   ՀՀ հողային օրենքսգրքի 81-րդ հոդվածի 3-րդ մասի պահանջների համաձայն՝ պետության և համայնքների սեփականության հողամասերի տարեկան վարձավճարի չափը չի կարող պակաս լինել անշարժ գույքի հարկի տարեկան դրույքաչափից (անտառային նշանակության չկառուցապատված հողամասերի հարկման տարեկան դրույքաչափը սահմանված է մեկ տոկոս), մինչդեռ Նախագծի հավելվածում նշված մի շարք անտառպետությունների համար սահմանված վարձավճարի նվազագույն չափերը ավելի ցածր են, քան վերը նշված իրավական ակտերի պահանջների համաձայն հաշվարկված նվազագույն գները։ Հետևաբար առաջարկում ենք Նախագծի հավելվածը համապատասխանեցնել վերոնշյալ իրավական ակտերի պահանջներին: 

	 Ընդունվել է:
Նախագծի հավելվածում կատարվել են համապատասխան փոփոխությունները։

	2. Կադաստրի կոմիտե
	15.10.2021թ.

	
	N ՍԹ/9289

	Ի պատասխան Ձեր 2021 թվականի սեպտեմբերի 8-ի N 1/13.2/12492-2021 գրության՝ հայտնում ենք, որ պետական և համայնքային սեփականություն հանդիսացող հողամասերը (բացառությամբ գյուղատնտեսական նշանակության հողերի) վարձակալության իրավունքով տրամադրելու դեպքում վարձավճարի նվազագույն գների հաշվարկման համար հիմք են հանդիսանում 2019 թվականի նոյեմբերի 19-ի «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին»  ՀՕ-225-Ն ՀՀ օրենքի (այսուհետ՝ Օրենք) 3-րդ հոդվածով սահմանված հողամասերի՝ շուկայական արժեքին մոտարկված կադաստրային գնահատման կարգով հաշվարկված գները։
   Օրենքի 3-րդ հոդվածի 2-րդ մասով սահմանված է հողամասերի մեկ քառակուսի մետր մակերեսի բազային արժեքը՝ 330,000 ՀՀ դրամ, իսկ 3-րդ մասով՝ հողամասերի տարածագնահատման (գտնվելու վայրի) գոտիականության գործակիցները: ՀՀ կառավարության 2020 թվականի հունիսի 4-ի N 1023-Ն որոշմամբ սահմանված են հողամասերի տարածագնահատման (գտնվելու վայրի) նկարագրերը՝ ըստ համայնքների կամ բնակավայրերի (ընդգրկված միայն մեկ գոտում), իսկ 1-ից ավելի գոտում ընդգրկված համայնքների ու բնակավայրերի նկարագրերը՝ ըստ փողոցների, կոորդինատների և այլ աշխարհագրական կողմնորոշիչների։
   Ելնելով վերոգրյալից՝ կից տեղեկանքով տրամադրում ենք «ՀՀ կառավարության 2010 թվականի հունիսի 3-ի N 668-Ն որոշման մեջ փոփոխություն կատարելու մասին»                             ՀՀ կառավարության որոշման նախագծի հավելվածում նշված անտառպետությունների տարածագնահատման (գտնվելու վայրի) գոտիների, միայն մեկ գոտում ընդգրկված անտառպետությունների նվազագույն վարձավճարի չափի (անտառային նշանակության հողերի համար այն սահմանված է հողամասի շուկայական արժեքին մոտարկված կադաստրային արժեքի մեկ տոկոսի չափով) վերաբերյալ տեղեկատվություն։
   Միաժամանակ տեղեկացնում ենք, որ վարձավճարի նվազագույն չափը հաշվարկված է՝ հավելվածում նշված անտառպետությունները դիտարկելով որպես համանման անվանմամբ համայնք կամ բնակավայր, իսկ 1-ից ավելի գոտիներում ընդգրկված անտառպետությունների նվազագույն վարձավճարի չափի վերաբերյալ տեղեկատվության տրամադրման համար անհրաժեշտ է ներկայացնել համապատասխան տարածքի քարտեզի հատվածը։

	   Ընդունվել է:
[bookmark: _GoBack]Նախագծի հավելվածում կատարվել են համապատասխան, հնարավոր փոփոխությունները, հաշվի առնելով, որ որոշ անտառպետությունների գոտիականությունները հնարավոր չէ ճշտել քարտեզագրական նյութերի բացակայության և անտառպետությունների անվանումների՝ համայնքների անվանումների անհամապատասխանության պատճառով։ 

	3. Ֆինանսների նախարարություն
	27.09.2021թ.

	
	N 01/2-3/15356

	«Հայաստանի Հանրապետության կառավարության 2010 թվականի հունիսի 3-ի թիվ 668-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։

	 Ընդունվել է։


	4. Արդարադատության նախարարություն
	11.11.2021թ.

	
	N 01/27.1/36688

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2010 թվականի հունիսի 3-ի N 668-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ 

     «Հայաստանի Հանրապետության կառավարության 2010 թվականի հունիսի 3-ի N 668-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:


	 Ընդունվել է։



